
ᐱᕙᓪᓕᐊᔪᑦ ᑐᓴᕋᑦᓴᑦ 
 

ᒐᕙᒪᒃᑯᖏᑦ ᑲᓇᑕᐅᑉ ᓄᓇᕗᓪᓗ ᑮᓇᐅᔭᖃᖅᑎᑦᓯᓂᐊᖅᑐᑦ ᓯᓚᑦᑐᓴᕐᕕᓐᓄᑦ ᓄᓇᕗᒻᒥ 
 
ᐊᕐᕕᐊᑦ, ᓄᓇᕗᑦ, ᓯᑎᐱᕆ 23, 2009 - ᓕᐅᓇ ᐊᒡᓗᒃᑲᖅ, ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᓐᓄᑦ, 
ᑭᒡᒐᖅᑐᖅᑐᒍ ᒋᐅᕆ ᒍᑦᔨᐅ, ᒥᓂᔅᑕ (ᖃᐅᔨᓴᖅᑐᓕᕆᓂᕐᒧᑦ ᓄᑖᕐᖑᐸᓪᓕᐊᔪᓕᕆᓂᕐᒧᓪᓗ), ᐱᖃᑎᖃᖅᑐᑎᒃ ᑖᓂᐊᓕ 
ᓲᓴᒃ, ᓄᓇᕗᒻᒥ ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕᐅᓪᓗᓂᓗ ᑲᒪᒋᔭᖃᖅᑐᖅ 
ᓄᓇᕗᑦ ᓯᓚᑦᑐᓴᕐᕕᒃᑯᓐᓂᒃ, ᐅᓪᓗᒥ ᐅᖃᐅᓯᖃᖅᑕᐅᔪᑦ ᐅᖓᑖᓃᑦᑐᓂᒃ $4.9 ᒥᓕᐊᓐ ᐱᖁᑎᕐᔪᐊᓄᑦ 
ᑮᓇᐅᔭᖃᖅᑎᑦᓯᓂᕐᒧᑦ ᓄᓇᕗᑦ ᓯᓚᑦᑐᓴᕐᕕᒃᑯᑦ ᐃᓕᓴᕕᖏᓐᓄᑦ ᓄᓇᓕᓐᓂᓗ ᐃᓕᓴᕕᖏᓐᓄᑦ. 
 ᐃᓚᒋᔭᐅᓪᓗᓂ ᑲᓇᑕᐅᑉ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᖓᑕ, ᑲᓇᑕᐅᑉ ᒐᕙᒪᒃᑯᖏᑦ ᓴᖅᑭᖅᓯᓯᒪᔪᑦ 
ᖃᐅᔨᒪᓕᖅᐸᓪᓕᐊᓂᕐᒧᑦ ᐱᖁᑎᕐᔪᐊᓂᒃ ᐱᓕᕆᐊᒥᒃ, ᐊᕐᕌᒎᓐᓄᑦ ᒪᕐᕉᓐᓄᑦ $2 ᐱᓕᐊᓐ ᐱᕙᓪᓕᐊᔪᓕᕆᓂᕐᒧᑦ 
ᑲᔪᖏᖅᓴᐃᒍᑎᑦᓴᓂᒃ ᐃᑲᔪᕈᑕᐅᓂᐊᕐᓗᑎᒃ ᐊᑭᑐᔫᑎᓄᑦ ᑲᓇᑕᒥ ᓯᓚᑦᑐᓴᕐᕕᖏᓐᓂ, ᐃᓚᒋᔭᐅᓪᓗᑎᒃ 
ᓯᓚᑦᑐᓴᕐᕕᔾᔪᐊᑦ ᓄᓇᓕᓐᓂᓗ ᓯᓚᑦᑐᓴᕐᕖᑦ. ᐅᓪᓗᒥ ᐅᖃᐅᓯᐅᔪᑦ ᖁᕕᐊᓱᐊᒍᑎᖃᕈᑕᐅᔪᑦ ᐱᓕᕆᐊᓂᒃ 
ᐱᔪᓐᓇᖃᑕᐅᓂᐊᖅᑐᓂᒃ ᓄᓇᕗᒻᒥ ᐱᓕᕆᐊᑎᒍᑦ. 
 “ᒐᕙᒪᒋᔭᑦᑕ ᑮᓇᐅᔭᖃᖅᑎᑦᓯᓂᖏᑦ ᓴᖅᑭᖅᓯᒍᑕᐅᓂᐊᖅᑐᑦ ᐃᖅᑲᓇᐃᔮᑦᓴᓂᒃ ᑖᒃᑯᓇᓂ ᓄᓇᓕᓐᓂ 
ᓴᙱᓕᖅᐹᓪᓕᕈᑕᐅᓗᑎᓪᓗ ᓄᓇᕗᒻᒥ ᐊᑯᓂᐅᔪᒧᑦ ᐱᔪᓐᓇᕐᓂᖅᑖᖅᐸᓪᓕᐊᑎᑦᓯᓂᕐᒧᑦ ᖃᐅᔨᓴᖅᑐᓕᕆᓂᕐᒧᑦ 
ᓄᑖᕐᖑᐸᓪᓕᐊᔪᓂᓪᓗ ᓴᖅᑭᖅᓯᕙᓪᓕᐊᓂᕐᒧᑦ,” ᐅᖃᖅᓯᒪᔪᖅ ᒥᓂᔅᑕ ᐊᒡᓗᒃᑲᖅ. “ᓄᑖᕐᖑᕆᐊᖅᑕᐅᓂᖏᑦ 
ᓯᓚᑦᑐᓴᕐᕖᑦ ᓇᓗᓇᐃᖅᓯᒍᑕᐅᓂᐊᖅᑐᖅ ᐃᓕᓐᓂᐊᖅᑏᑦ ᐱᓕᒻᒪᑦᓴᒍᓐᓇᕐᓂᖏᓐᓂᒃ ᖃᐅᔨᓴᖅᑏᓪᓗ 
ᐱᔾᔪᑎᑦᓴᖅᑖᕈᓐᓇᖁᓪᓗᒋᑦ ᖃᐅᔨᒐᓱᐊᖅᑎᓪᓗᒋᑦ ᐱᕚᓪᓕᕈᑕᐅᓂᐊᖅᑐᓂᒃ ᑲᓇᑕᒥᐅᓄᑦ ᓄᓇᕐᔪᐊᓕᒫᒥᐅᑕᓄᓪᓗ.” 
 ᐱᓕᕆᐊᖅ ᐃᑲᔪᕈᑕᐅᓂᐊᖅᑐᖅ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᑲᔪᖏᖅᓴᐃᒍᑕᐅᓗᓂ ᓴᖅᑭᖅᓯᒍᑕᐅᓗᓂᓗ 
ᐃᖅᑲᓇᐃᔮᑦᓴᓂᒃ ᖃᐅᔨᒪᔨᒻᒪᕆᓐᓄᑦ, ᓴᓇᔭᐅᓯᒪᓂᕐᓂᒃ ᑎᑎᖅᑐᒐᖅᑎᓄᑦ, ᓴᓇᔪᓕᕆᔨᕈᔪᓐᓄᓪᓗ. 
ᓴᖅᑭᖅᓯᕙᓪᓕᐊᒍᑕᐅᒻᒥᔪᑦ ᓄᑖᖑᓂᖅᐹᓂᒃ ᖃᕆᓴᐅᔭᒃᑰᕈᑎᓂᒃ ᑲᓇᑕᒥ ᖃᐅᔨᓴᕈᑕᐅᕙᑦᑐᑦ 
ᐃᓕᓐᓂᐊᖅᑎᑦᓯᒍᑕᐅᕙᑦᑐᓪᓗ ᐃᓪᓗᕐᔪᐊᖏᓐᓄᑦ ᓯᕗᕌᓃᒃᑲᓐᓂᖁᓪᓗᒍ ᖃᐅᔨᓴᖅᑐᓕᕆᓂᕐᒧᑦ ᐱᕙᓪᓕᐊᓂᖅ. 
 ᑮᓇᐅᔭᖃᖅᑎᑦᓯᒍᑕᐅᔪᑦ ᐅᓪᓗᒥ ᐅᖃᐅᓯᐅᖅᑲᐅᔪᑦ ᐃᓚᒋᔭᖃᖅᑐᑦ $2.2 ᒥᓕᐊᓐ ᒐᕙᒪᑐᖃᒃᑯᓐᓂᒃ, ᐊᒻᒪᓗ 
$2.76 ᒥᓕᐊᓐ ᓄᓇᕗᑦ ᒐᕙᒪᒃᑯᖏᓐᓂᒃ. 
 “ᖃᕆᓴᐅᔭᓕᕆᓂᕐᒧᑦ ᐊᑭᑐᔫᑎᓄᑦ ᐱᓕᕆᐊᖅ ᐊᓪᓗᕆᐊᕈᑕᐅᒻᒪᕆᑦᑐᖅ ᐱᐅᓯᕚᓪᓕᖅᑕᐅᖁᓪᓗᒋᑦ 
ᓯᓚᑦᑐᓴᕐᕕᓐᓂ ᐱᓕᕆᐊᑦ ᐱᔨᑦᓯᕋᐅᑏᓪᓗ ᓄᓇᓕᓕᒫᑦᑎᓐᓂ ᓄᓇᕗᒻᒥ ᑐᓴᕈᒥᓇᖅᑐᓂᓪᓗ ᐊᑦᑐᐃᓂᖃᕐᓂᐊᖅᑐᑦ 
ᐃᓘᓐᓇᖏᓐᓂ 25-ᓂ ᓄᓇᓕᓐᓂ. ᑐᙵᕕᓕᐅᕈᑕᐅᓂᐊᖅᑐᑦ ᑐᓴᐅᒪᖃᑦᑕᐅᑎᕈᓘᔭᕐᓂᒃ ᖃᕆᓴᐅᔭᒃᑯᑦ 
ᐃᓕᓐᓂᐊᕈᓐᓇᕐᓂᖅ ᖃᐅᔨᓴᕈᓐᓇᕐᓂᕐᓗ ᐊᑐᐃᓐᓇᐅᒃᑲᓐᓂᖁᓪᓗᒍ ᓄᓇᕗᒻᒥᐅᓕᒫᓄᑦ ᓄᓇᓕᓐᓂ ᐃᓕᓴᕕᖏᑎᒍᑦ,” 
ᐅᖃᖅᓯᒪᔪᖅ ᒥᓂᔅᑕ ᓲᓴᒃ. “ᑕᒪᓐᓇ ᐱᕕᖃᑦᓯᐊᕈᑕᐅᓂᐊᖅᑐᖅ ᓄᓇᕗᒻᒥᐅᓕᒫᓄᑦ ᐊᑑᑎᖃᕈᓐᓇᖁᓪᓗᒋᑦ 
ᐃᓕᓐᓂᐊᕈᑎᑦᓴᓂᒃ ᓇᒻᒥᓂ ᓄᓇᖏᓐᓃᓪᓗᑎᒃ.” 

 ᑲᓇᑕᐅᑉ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᖓ ᑲᔪᖏᖅᓴᐃᒍᑕᐅᓂᐊᖅᑐᓂᒃ ᑲᓇᑕᒥ 
ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᐊᕐᕌᒎᓂᐊᖅᑑᓐᓂᒃ ᒪᕐᕉᓐᓂᒃ ᐱᐅᓯᕚᓪᓕᖅᓯᒍᑕᐅᓗᑎᓪᓗ ᐊᑯᓂᐅᔪᒧᑦ 
ᐊᑭᑦᑐᕋᐅᑎᖃᑕᐅᒍᓐᓇᕐᓂᖏᓐᓂᒃ $12 ᐱᓕᐊᓐ ᓄᑖᑦ ᐱᖁᑎᕐᔪᐊᓄᑦ ᑮᓇᐅᔭᖃᖅᑎᑦᓯᒍᑎᖏᑦ, ᐃᓚᒋᔭᐅᓪᓗᑎᒃ $2 
ᐱᓕᐊᓐ ᖃᐅᔨᒪᓕᖅᐸᓪᓕᐊᓂᕐᒧᑦ ᐱᖁᑎᕐᔪᐊᓂᒃ ᐱᓕᕆᐊᒥᒃ. ᑖᒃᑯᐊ ᓄᑖᑦ ᐃᑲᔪᖅᓯᒍᑕᐅᔪᑦ ᑐᒡᓕᐊᓂ 
ᑮᓇᐅᔭᖃᖅᑎᑦᓯᒍᑎᒻᒪᕆᐅᓂᐊᖅᑐᑦ ᑲᓇᑕᐅᑉ ᒐᕙᒪᒃᑯᖏᑕ ᐊᕐᕌᒍᕋᓴᕐᓄᑦ ᖃᐅᔨᓴᖅᑐᓕᕆᓂᕐᒧᑦ 
ᓄᑖᕐᖑᐸᓪᓕᐊᔪᓕᕆᓂᕐᒧᓪᓗ ᖃᓄᖅᑑᕈᑎᖓᓂ, ᓅᒋᐊᖅᑎᑦᓯᓂᖅ ᖃᐅᔨᓴᖅᑐᓕᕆᓂᕐᒥᒃ 
ᓄᑖᕐᖑᐸᓪᓕᐊᔪᓕᕆᓂᕐᒥᓪᓗ ᑲᓇᑕᒧᑦ ᐱᕚᓪᓕᕈᑎᑦᓴᓂᒃ. 
 ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒪᓕᖅᐸᓪᓕᐊᓂᕐᒧᑦ ᐱᖁᑎᕐᔪᐊᓂᒃ ᐱᓕᕆᐊᑉ ᒥᑦᓵᓄᑦ, 
ᖃᐅᔨᒋᐊᕐᕕᒋᒍᓐᓇᑕᐃᑦ ᖃᕆᓴᐅᔭᒃᑯᑦ www.ic.gc.ca/knowledge-infrastructure. 
 ᑐᑭᓯᒋᐊᒃᑲᓐᓂᕈᒪᒍᕕᑦ ᑲᓇᑕᐅᑉ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᖓᑕ ᒥᑦᓵᓄᑦ, ᑕᑯᒋᐊᕈᒃ 
www.actionplan.gc.ca. 
 

- 30 - 
 
ᑐᑭᓯᒋᐊᒃᑲᓐᓂᕈᒪᒍᕕᑦ (ᐱᕙᓪᓕᐊᔪᓕᕆᔨᓄᑦ ᑭᓯᐊᓂ), ᖃᐅᔨᒋᐊᕐᕕᒋᒍᓐᓇᖅᑕᑎᑦ: 
 
ᒋᐅᕆ ᑖᕝ 
ᑐᑭᒧᐊᖅᑎᑦᓯᔨ ᑐᓴᕋᑦᓴᓕᕆᓂᕐᒧᑦ 
ᐊᓪᓚᕝᕕᖓᓂ ᒋᐅᕆ ᒍᑦᔨᐅ 
ᒥᓂᔅᑕ (ᖃᐅᔨᓴᖅᑐᓕᕆᓂᕐᒧᑦ ᓄᑖᕐᖑᐸᓪᓕᐊᔪᓕᕆᓂᕐᒧᓪᓗ) 
613-943-7599 

ᐱᕙᓪᓕᐊᔪᓕᕆᔨᓂᒃ ᑲᒪᔩᑦ 
ᐱᖁᑎᕐᔪᐊᓕᕆᔨᒃᑯᑦ ᑲᓇᑕᒥ 
613-943-2502 
 

ᑐᕇᓴ ᕼᐃᐅᔅ 
ᒥᓂᔅᑕ ᑖᓂᐊᓕ ᓲᓴᒃ ᐃᑲᔪᖅᑎᖓ 
ᒥᓂᔅᑕ ᑲᒪᒋᔭᖃᕐᑐᖅ ᓄᓇᕗᑦ ᓯᓚᑦᑐᓴᕐᕕᒃ 
867-975-5024 
867-975-5044 (fax) 
thughes@gov.nu.ca 
 

ᔭᐃᒥ ᐱᐅᓪ 
ᑐᓴᕋᑦᓴᓕᕆᓂᕐᒧᑦ ᑲᒪᔨ 
ᓄᓇᕗᑦ ᓯᓚᑦᑐᓴᕐᕕᒃ 
ᑎᑎᖅᑲᖃᐅᑎᖓ 230 
ᐊᕐᕕᐊᑦ, ᓄᓇᕗᑦ X0C 0E0 
867-857-8625 
Jamie.bell@arcticcollege.ca 

 



 

   

ᓯᑎᐱᕆ 23, 2009 

ᑭᖑᓂᑦᑎᓐᓂ ᖃᓄᐃᓕᐅᕈᑕᐅᓯᒪᔪᑦ 
ᖃᐅᔨᒪᓕᖅᐸᓪᓕᐊᓂᕐᒧᑦ ᐱᖁᑎᕐᔪᐊᓂᒃ ᐱᓕᕆᐊᖅ 

 
ᖃᐅᔨᒪᓕᖅᐸᓪᓕᐊᓂᕐᒧᑦ ᐱᖁᑎᕐᔪᐊᓂᒃ ᐱᓕᕆᐊᖅ ᐊᕐᕌᒎᓐᓄᑦ ᒪᕐᕉᓐᓄᑦ $2 ᐱᓕᐊᓐ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ 
ᑲᔪᖏᖅᓴᐃᒍᑕᐅᓪᓗᑎᒃ ᐊᑭᑐᔫᑎᓂᒃ ᐱᐅᓯᕚᓪᓕᖅᑎᑦᓯᓂᒃᑯᑦ ᓯᓚᑦᑐᓴᕐᕕᔾᔪᐊᓂ ᓯᓚᑦᑐᓴᕐᕕᓐᓂᓗ ᑲᓇᑕᓕᒫᒥ. 
 
ᐱᓕᕆᐊᖅ ᑮᓇᐅᔭᖃᖅᑎᑦᓯᒍᑕᐅᕙᑦᑐᖅ ᐃᑲᔪᕈᑎᑦᓴᐅᓗᑎᒃ ᑭᖑᕙᖅᓯᒪᓕᖅᑐᓂᒃ ᓴᓇᔭᐅᒋᐊᕆᐊᓕᓐᓂᒃ, 
ᐊᖏᓪᓕᒋᐊᖅᑕᐅᒋᐊᓕᓐᓂᓪᓗ ᓯᓚᑦᑐᓴᕐᕕᔾᔪᐊᓂ ᓯᓚᑦᑐᓴᕐᕕᓐᓂᓗ, ᑐᕌᒐᖃᖅᑐᓂᓗ ᐱᔭᐅᔭᕆᐊᓕᓐᓄᑦ 
ᓇᓗᓇᐃᖅᑕᐅᓯᒪᔪᓄᑦ ᓯᓚᑦᑐᓴᕐᕕᓐᓄᑦ ᐱᐅᓯᕚᓪᓕᖅᑎᑦᓯᒍᒪᔪᓄᑦ ᐃᓕᓴᕕᖏᓐᓂ ᐊᑭᑐᔫᑎᓂᒃ ᑲᓇᑕᓕᒫᒥ. 

ᐱᓗᐊᙳᐊᖅᑐᖅ ᐃᓚᖓ ᐊᑭᑐᔫᑎᓄᑦ ᐃᓱᓕᓐᓂᐅᓴᓕᖅᑎᓪᓗᒋᑦ ᓂᕆᐅᒋᔭᐅᓂᖏᑦ ᖃᓄᑎᒌᖃᑦᑕᕐᓂᖏᑦ, 
ᑕᐃᒪᙵᓕᒫᒐᓚᓪᓗ, ᐊᖑᒻᒪᑎᖏᓗᐊᓕᖅᓯᒪᔪᓄᑦ ᐅᓪᓗᒥᐅᓕᖅᑐᖅ ᖃᐅᔨᓴᕈᑕᐅᒋᐊᓕᓄᑦ 
ᐃᓕᓐᓂᐊᖅᑎᑦᓯᒍᑎᐅᒋᐊᓕᓐᓄᓪᓗ. 
 
ᐱᓕᕆᐊᖅ ᒪᕐᕉᓕᖓᔪᖅ. ᓯᓚᑦᑐᓴᕐᕕᔾᔪᐊᓄᑦ ᑐᕌᖓᔪᑦ ᓂᕈᐊᖅᓯᒍᑕᐅᕙᑦᑐᖅ ᐱᓕᕆᐊᓂᒃ 
ᐱᐅᓯᕚᓪᓕᖅᑎᑦᓯᒍᑕᐅᒍᓐᓇᖅᑐᓂᒃ ᖃᐅᔨᓴᑦᓯᐊᕈᓐᓇᕐᒧᑦ ᐱᕙᓪᓕᐊᑎᑕᐅᓂᖏᓐᓂᓪᓗ ᓯᓚᑦᑐᓴᕐᕕᔾᔪᐊᒥ. 

ᓯᓚᑦᑐᓴᕐᕕᓐᓄᑦ ᑐᕌᖓᔪᖅ ᐃᑲᔪᖅᓯᒍᑕᐅᕙᑦᑐᖅ ᐱᓕᕆᐊᓂᒃ ᐊᓯᖏᓐᓂ ᓯᓚᑦᑐᓴᕐᕕᓐᓂ, ᓲᕐᓗ ᓯᓚᑦᑐᓴᕐᕖᑦ, 
ᒐᕙᒪᒃᑯᓐᓄᑦ ᐊᑭᓕᖅᓱᖅᑕᐃᑦ ᖃᐅᔨᒪᔨᑕᐅᕙᓪᓕᐊᓂᕐᒧᑦ ᐃᓕᓐᓂᐊᕐᕖᑦ ᖃᕆᓴᐅᔭᕈᔪᓐᓄᓪᓗ ᐃᓕᓴᕖᑦ, 
ᓴᙱᓕᖅᐹᓪᓕᖅᑕᐅᖁᓪᓗᒋᑦ ᐊᐅᓚᑦᓯᒍᓐᓇᕐᓂᖏᑦ ᖃᐅᔨᒪᓕᖅᐹᓪᓕᐊᑎᑦᓯᓂᕐᒧᑦ ᐱᔪᓐᓇᕐᓂᖅᑖᕋᓱᐊᖅᑐᓄᓪᓗ 

ᐱᓕᒻᒪᑦᓴᐃᓂᖏᓐᓄᑦ. 
 
ᐱᓕᕆᐊᑦ ᖃᐅᔨᓴᖅᑕᐅᕙᑦᑐᑦ ᑐᙵᕕᖃᖅᑐᑎᒃ ᖃᓄᑎᒋ ᕿᓚᒥᒃᑯᑦ ᐊᑑᑎᐅᑦᓯᐊᕈᓐᓇᕐᓂᖏᑦ ᑮᓇᐅᔭᓕᐅᕈᑕᐅᓗᑎᒃ 
ᐃᖅᑲᓇᐃᔮᑦᓴᓂᓪᓗ ᓴᖅᑭᖅᐸᓪᓕᐊᒍᑕᐅᓂᖏᑦ. ᐱᓕᕆᐊᑦ ᐊᑐᐃᓐᓇᐅᓂᖏᑦ ᑮᓇᐅᔭᓕᐅᕈᑕᐅᒍᓐᓇᕐᓂᖏᓪᓗ, 

ᑕᐃᒪᐃᒻᒪᑦ, ᐱᒻᒪᕆᐅᓂᖅᐹᑦ ᐊᑐᐊᒐᖏᓐᓂ ᐱᓕᕆᐊᓂᒃ ᓂᕈᐊᖅᓯᕙᓪᓕᐊᑎᓪᓗᒋᑦ. ᐱᓕᕆᐊᑦ ᖃᐅᔨᓴᖅᑕᐅᕙᒻᒥᔪᑦ 
ᐱᕚᓪᓕᖅᑎᑦᓯᓂᐊᕐᒪᖔᑕ ᖃᐅᔨᓴᕈᓐᓇᓂᕐᒧᑦ, ᐃᑲᔪᕈᑕᐅᓂᐊᕐᒪᖔᑕ ᑲᔪᖏᖅᓴᐃᒍᑎᐅᓗᑎᒃ ᐃᓕᓐᓂᐊᖅᑎᑖᖅᑲᐅᓂᒃ 
ᐃᓕᓐᓂᐊᑦᓯᐊᕈᑕᐅᑲᓐᓂᕈᓐᓇᕐᓗᑎᒃ ᐱᔪᓐᓇᕐᓂᖅᑖᖅᐸᓪᓕᐊᑦᓯᐊᖅᑐᓄᑦ ᐃᖅᑲᓇᐃᔭᖅᑎᐅᓛᖅᑐᓄᑦ ᓯᕗᓂᑦᓴᑎᓐᓂ. 
 
ᐱᓕᕆᐊᖅ ᑮᓇᐅᔭᓕᐅᕈᑕᐅᒍᓐᓇᖅᑐᑎᒍᑦ ᐱᕚᓪᓕᕈᑕᐅᑐᐃᓐᓇᔾᔮᖏᑦᑐᖅ ᐃᑲᔪᕈᑕᐅᓗᓂᓗ ᐃᖅᑲᓇᐃᔮᑦᓴᓂᒃ 
ᓴᖅᑭᖅᓯᕙᓪᓕᐊᓂᕐᒧᑦ, ᑭᓯᐊᓂᑦᑕᐅᖅ ᐱᒻᒪᕆᐅᔪᑎᒍᑦ ᐊᑦᑐᐃᓂᖃᑦᓯᐊᕐᓂᐊᖅᑐᑦ ᐊᕙᑎᑦᑎᓐᓂᒃ 
ᒥᑭᓪᓕᕚᓪᓕᖅᑎᑦᓯᒍᑕᐅᓗᓂ ᐆᒻᒪᖅᑯᑎᑐᕐᓂᐅᔪᓂᒃ, ᒥᑭᓪᓕᕚᓪᓕᖅᓯᒍᑕᐅᓗᓂ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓂᒃ 
ᐃᓯᐊᕿᔪᓂᒃ ᐱᐅᓯᕚᓪᓕᕈᑕᐅᓗᓂᓗ ᐃᒋᑕᐅᕙᑦᑐᓂᒃ ᐊᐅᓚᑦᓯᖃᑦᑕᓂᕐᒥᒃ ᓯᓚᑦᑐᓴᕐᕕᔾᔪᐊᓂ ᓯᓚᑦᑐᓴᕐᕕᓐᓂᓗ 

ᑲᓇᑕᓕᒫᒥ. 

ᖃᐅᔨᒪᓕᖅᐸᓪᓕᐊᓂᕐᒧᑦ ᐱᖁᑎᕐᔪᐊᓂᒃ ᐱᓕᕆᐊᓄᑦ ᑮᓇᐅᔭᖃᖅᑎᑦᓯᒍᑕᐅᔪᑦ ᓯᓚᑦᑐᓴᕐᕕᓐᓄᑦ ᓄᓇᕗᒻᒥ 
 
ᑕᕝᕘᓇ ᖃᐅᔨᒪᓕᖅᐸᓪᓕᐊᓂᕐᒧᑦ ᐱᖁᑎᕐᔪᐊᓂᒃ ᐱᓕᕆᐊᑎᒍᑦ, ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᓯᓂᐊᖅᑐᑦ $2.2 ᒥᓕᐊᓐᓂᒃ 
ᐱᖁᑎᕐᔪᐊᓂᒃ ᐱᐅᓯᕚᓪᓕᖅᑎᑦᓯᓗᑎᒃ ᓄᓇᕗᑦ ᓯᓚᑦᑐᓴᕐᕕᒻᒥ. ᓄᓇᕗᑦ ᒐᕙᒪᒃᑯᖏᑦ ᐊᑐᐃᓐᓇᕈᖅᑎᑦᓯᓂᐊᕐᒥᔪᑦ 
ᖄᒃᑲᓐᓂᖓᒍᑦ $2.76 ᒥᓕᐊᓐᓂᒃ ᓯᓚᑦᑐᓴᕐᕕᒻᒧᑦ. 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᐱᓕᕆᐊᑉ ᒥᑦᓵᓄᑦ, ᖃᐅᔨᒋᐊᕈᓐᓇᖅᑐᑎᑦ ᓯᓚᑦᑐᓴᕐᕕᒻᒧᑦ. 
 
 

ᑎᒥᐅᔪᑦ ᐱᓕᕆᐊᑉ ᓇᓗᓇᐃᔭᖅᑕᐅᒍᑎᖏᑦ 

ᒐᕙᒪᑐᖃᒃᑯᑦ 
ᑮᓇᐅᔭᖃᖅᑎᑦᓯ

ᓂᖏᑦ  
($) 

 
ᓄᓇᕗᑦ 

ᑮᓇᐅᔭᖃᖅᑎᑦᓯ
ᓂᖏᑦ 

($)  
 

ᓄᓇᕗᑦ ᓯᓚᑦᑐᓴᕐᕕᒃ 

ᐱᐅᓯᕚᓪᓕᖅᓯᓂᕐᒧᑦ ᖃᕆᓴᐅᔭᒃᑰᕈᑎᓂᒃ 
ᑐᓴᐅᒪᖃᑦᑕᐅᑎᒍᑎᕈᔪᓐᓂᓪᓗ ᐱᖓᓱᓂ ᐊᕕᑦᑐᖅᓯᒪᓂᐅᔪᓂ 
ᐃᓕᓴᕕᖏᓐᓂ, ᖃᐅᔨᓴᕐᕕᓐᓂ 25-ᓂᓗ ᓄᓇᓕᓐᓂ 
ᐃᓕᓴᕕᓐᓂ 

2 200 000 2 762 987

 


